[image: ]


Ymgynghoriad Uned Mân Anafiadau Llanelli
Dogfen Cymorth Cyhoeddus – Esboniwr Opsiwn 4 

Rydym yn cynnal ymgynghoriad ynghylch sut y gallem ddarparu gwasanaethau mân anafiadau yn Ysbyty Tywysog Philip yn Llanelli yn y dyfodol. 

Rydym yn ymgynghori ar bedwar opsiwn. Mae opsiynau 1-3 i gyd yn cynnwys darparu Uned Mân Anafiadau dan arweiniad meddyg, ond gydag oriau agor gwahanol. Mae opsiwn 4 yn wahanol gan ei fod yn cynnig model a fyddai'n darparu Canolfan Gofal Brys. Nod y ddogfen hon yw disgrifio beth mae Canolfan Gofal Brys yn ei olygu yn yr ymgynghoriad hwn.

Beth yw ystyr Canolfan Gofal Brys? 
Gwefan 111 GIG Cymru - https://111.wales.nhs.uk/ - yw’r lle cyntaf i chi droi ato pan fyddwch chi'n teimlo'n sâl. Gallwch ffonio GIG 111 Cymru, sydd ar gael 24 awr y dydd, saith diwrnod yr wythnos, os yw eich pryder iechyd yn un brys neu i gael cyngor a gwybodaeth. Os oes angen i chi siarad â rhywun am eich iechyd meddwl, neu os ydych chi'n poeni am iechyd meddwl aelod o'r teulu, ffoniwch 111 a dewis opsiwn 2.

Mae Canolfan Gofal Brys yn trin anafiadau neu afiechydon bach, neu'r rhai sydd angen gofal brys. Os oes angen y gwasanaeth arnoch, byddwch yn cerdded-mewn, neu efallai y bydd gweithwyr gofal iechyd proffesiynol eraill yn eich cynghori i fynychu.

Beth yw’r gwahaniaeth yn yr ymgynghoriad hwn rhwng Uned Mân Anafiadau (Opsiynau 1-3) a Chanolfan Gofal Brys (Opsiwn 4)?
Byddai Opsiwn 4 yn ffordd newydd o ddarparu gwasanaeth mân anafiadau, ynghyd â gofal meddygol ar yr un diwrnod (heb fod angen aros yn yr ysbyty dros nos). Drwy greu Canolfan Gofal Brys, byddech yn cael eich asesu ac yn cael gofal gan ba bynnag wasanaeth sy'n gweddu orau i'ch anghenion.

Gallech gael eich ailgyfeirio at wasanaethau eraill os na all Canolfan Gofal Brys ddarparu'r gofal sydd ei angen arnoch.

Pa wasanaethau fyddai Canolfan Gofal Brys yn eu dwyn ynghyd?
Byddai Canolfan Gofal Brys yn Ysbyty Tywysog Philip yn dwyn ynghyd fynediad i'r Uned Mân Anafiadau, yn ogystal â gwasanaethau meddygol Gofal Brys ar yr Un Diwrnod. 

Mae'r Uned Mân Anafiadau yn darparu gofal i oedolion a phlant dros 12 mis oed, sydd ag anafiadau bach fel ysigiadau, toriadau, mân anafiadau i fraich neu goes a mân losgiadau. Mae hefyd yn darparu gofal mân salwch, fel ar gyfer heintiau gwddf a chlust neu adweithiau alergaidd ysgafn, i oedolion. 


Ar hyn o bryd, mae Gofal Brys yr Un Diwrnod ar gael trwy atgyfeiriad gan feddyg teulu. Mae'n darparu profion a thriniaethau i gleifion sy'n oedolion sydd â phroblemau meddygol nad oes angen iddynt aros yn yr ysbyty dros nos. Mae hyn ar gyfer anghenion meddygol brys fel cur pen difrifol, cellulitis a fflamychiad diabetes.

Yn Opsiwn 4, byddai'r gwasanaethau hyn yn cael eu dwyn ynghyd mewn un Ganolfan Gofal Brys. Byddai hyn yn golygu y byddai pobl sydd angen y gwasanaethau yn cerdded-mewn i un lle canolog i gael eu hasesu, eu diagnosio a'u trin, cyn dychwelyd adref ar yr un diwrnod. 




























Pryd fyddai’r Ganolfan Gofal Brys ar agor?
Opsiwn 4 yw Canolfan Gofal Brys yn Ysbyty Tywysog Philip fyddai ar agor i'r cyhoedd o 7am tan 9pm.

Pa ofal na ellid ei ddarparu o’r Ganolfan Gofal Brys?
Ni fyddai Canolfan Gofal Brys yn cymryd lle Adran Argyfwng – darperir y rhain o ysbytai Glangwili neu Dreforys. Mae'r mathau o gyflyrau y dylid eu gweld mewn Adran Argyfwng yn cynnwys:





· Problemau llawfeddygol (poen yn yr abdomen, problemau wrolegol a gynaecolegol ac ati)
· Plant sâl iawn (dan 16 oed) 
· Pobl â phroblemau lluosog
· Poen trawmatig i’r cefn/gwddf gyda niwroleg (pinnau bach, gwendid)
· Problemau sy’n gysylltiedig â beichiogrwydd
· Pobl sy’n anymwybodol neu sydd â llai o ymwybyddiaeth

Ni fyddai Canolfan Gofal Brys (nac Uned Mân Anafiadau) yn cael ei ddefnyddio ar gyfer cymorth iechyd meddwl. Gellir cael mynediad at hyn trwy ffonio 111 GIG Cymru a dewis opsiwn 2, neu mewn sefyllfa lle mae bywyd yn y fantol, trwy ddeialu 999 neu fynychu Adran Argyfwng. 

Mae Uned Asesu Meddygol Acíwt Ysbyty Tywysog Philip yn darparu gofal argyfwng i gleifion meddygol sy'n oedolion sy'n sâl iawn, fel y rhai sydd wedi cael strôc neu drawiad ar y galon. Mae hwn yn parhau i fod yn wasanaeth 24/7, a geir drwy 999, 111 GIG Cymru, neu feddyg teulu, ac nid yw'n rhan o'r ymgynghoriad hwn.


Mynychu Canolfan Gofal Brys


Gofal meddygol BRYS (oedolion, dros 16 oed yn unigly)


MÂN anafiadau
(oedolion a phlant 
dros 12 mis oed)

MÂN salwch 
(oedolion, dros 
16 oed yn unig)


AIL-GYFEIRIO at 
wasanaethau eraill
i ddiwallu eich anghenion 
(e.e. yn y gymuned, 111 GIG Cymru, neu ysbyty arall)

